
〈之士。逈乎㧞其俗而異其常也。〉八能之士〈書林事類後律志。天子常以日冬夏至御前殿。合八能之士。陳八音。聽樂〉

〈均。度晷景。候鍾律。權土灰。放隂陽文曰臣某言今月𠰥干日甲乙日冬至。黄鍾之音調。君道得。孝道褒。商臣角民徵事羽物各一板。則召太史各板〉

〈書封以皂囊。送西陛跪授尚書施當軒。北面𥟵首拜上封事。尚書授侍中常侍迎受報聞。以小黄門幡麾節度。太史令前白禮畢。制曰可。太史令前〉

〈𥟵首曰諾。太史令八能士請太官受賜陛者以次罷日夏至。禮亦如之。後禮儀志云云。所以觀得失之效者也。故聖人不取備於一人。以從八能之〉

〈士。故撞鍾者當知鍾。撃皷者當知皷。吹管者當知管。吹竽者當知竽。撃罄者當知罄。皷琴者當知琴。故八士曰。或調隂陽。或調律暦。或調五音。故撞〉

〈鍾者以知法度。皷琴者以知四海。撃罄者以知民事。〉有能之士〈韓非子六反篇遊居厚養牟食之民也。而世尊之〉

〈曰有能之士。〉幹能之士〈北史王世良傳。後論曰。唐永良能之名。所在著羙。清白之譽顯於累職。所謂幹能之士也。〉

異能之士〈史記仲尼弟子傳。受業身通者七十有七人。皆異能之士也。通鑑漢平帝元始四年。起明堂辟雍靈臺立〉

〈樂経。徵天下異能之士。〉異常之士〈史子朴語天下有常道不可違也。違常者雖成必敗。秦得異常之士三。以是致〉

〈强。亦以是致㓕。或問三士曰。始以由余。中以商鞅。末以李斯。〉異等之士〈通鑑續編宋太宗淳化五年冬十一月。契〉

〈丹令郡邑舉明經茂材異等之士。〉不賔之士〈東漢書周黨傳詔曰。自古明王聖主。必有不賓之士。〉不

羣之士〈抱朴子逸民篇。苟有卓然不羣之士。不出户庭潜志味道。誠冝優訪以興謙退也。〉好古之

士〈張横浦心傳録或問好古之士。未𠹉不欲行所學。一旦入仕徃徃與所學背馳。多不合時宜。豈所學未到邪。抑文章政事兩𡍼也。先生曰。〉

〈習俗便情。正理多礙。守道之士難施設耳。其間號為巧宦者。多非純正之士。世俗之論又何足恠。至如見理不到。務為乖僻以取異於人者。則又非〉

〈真好古之士也。古人行事又何常逺人情哉。此又不可不察。〉自好之士〈韓非子顯學篇。今有人於此立節叅明執〉


〈操不侵。怨言過於耳。必隨之以劍。世主必從而禮之以為自好之士。夫斬首之勞不賞。而家闘之勇尊顯。而索民之疾戰距敵而母私闘。不可得也。〉

